
YANGI KONSTRUKTSIYALI AYLANUVCHI 
STOLGA EGA TIKUV MASHINASIDA 

TAJRIBALAR TAHLILI
Amonov Abdurahmon Rafiq o‘g‘li 

t.f.f.d. (PhD), dotsent

Muxamedjanov Mironshoh Mansurjon o‘g‘li
Doktorant, Buxoro davlat texnika universiteti, Buxoro, O‘zbekiston

Annotatsiya: Ushbu maqolada brezent choklariga polimer kompozit qoplama surtishga mo‘ljallangan 
tajriba qurilmasi konstruksiyasi va ishlash prinsipi yoritilgan. Qurilma tarkibida 2 metr diametrli 
aylanma stol va qoplovchi tizim mavjud. Tajriba natijalariga ko‘ra, choklarga silikon asosli polimer 
qoplama qo‘llanganda, uzilish kuchi bo‘yicha eng yuqori mustahkamlikka erishilgan. Qurilma 
polimerni silliq va bir xil taqsimlaydi, bu esa choklarning mexanik barqarorligini oshiradi. Mazkur 
yechim sanoat tikuv mahsulotlari uchun amaliy ahamiyatga ega.

Kalit so‘zlar: polimer, chok, brezent, qoplama, qurilma, aylanma stol, mustahkamlik, silikon, tikuv 
mashinasi.
Abstract: This article describes the design and functionality of an experimental device for applying 
a polymer composite coating to tarpaulin seams. The system incorporates a 2-meter diameter 
rotary table and a precise polymer application mechanism. Experimental findings demonstrate that 
using a silicone-based coating significantly increases the tensile strength of seams. The device 
ensures uniform distribution of the polymer, improving the mechanical durability of the joints. This 
solution is applicable in industrial sewing technologies.

Keywords: polymer, seam, tarpaulin, coating, device, rotary table, strength, silicone, sewing 
machine.
Аннотация: В статье рассматривается конструкция экспериментального устройства для 
нанесения полимерного композитного покрытия на швы брезента. Устройство включает 
вращающийся стол диаметром 2 метра и систему распределения полимера. По результатам 
экспериментов установлено, что при использовании силиконового покрытия обеспечивается 
максимальная прочность на разрыв швов. Оборудование обеспечивает равномерное 
нанесение полимера, повышая механическую устойчивость соединений. Данная технология 
актуальна для промышленных швейных производств.

Ключевые слова: полимер, шов, брезент, покрытие, устройство, вращающийся стол, 
прочность, силикон, швейная машина.

K I R I S H
Tikuv mahsuloti detallarini va brezentning ip bilan biriktirilgan joylarini namlikdan saqlash 

xususiyatini mahalliy germetiklashni amalga oshiruvchi qurilma yaratildi. U suyuq fazali polimer 
kompozitsiyani uzluksiz chiziq ko‘rinishida ipli choklar bo‘ylab qoplashga imkon beradi. Bunday 
texnik yechim germetiklangan ipli chokni yetarlicha suvdan himoyalovchi va estetik ko‘rsatkichli 
germetiklangan ipli chokni olishga imkon beradi. Taqdim qilinayotgan ishda brezentlarni ipli biriktirish 
joylarini germetiklash uchun avtomatik kompleksning sanoat namunasi loyihalangan, shuningdek, 
tanlangan metodika bilan yuqorida ko‘rsatilgan kamchiliklarni aniq bartaraf etishni asoslovchi 
yaratilgan qurilma samaradorligini baholashda nazariy va tajribaviy tadqiqotlar o‘tkazildi [1].

M A V Z U G A  O I D  A D A B I Y O T L A R  S H A R H I
Tikuv choklarini germetiklash texnologiyasi ustida olib borilgan tadqiqotlar choklarning suvga 

chidamliligini oshirishga xizmat qiladi. Novoselov A.Yu. mahalliy germetiklash uskunasining 
konstruksiyasini ishlab chiqib, polimer kompozitsiyaning uzluksiz qoplanishini ta’minlagan. Veselov 
V.V. va Kolotilova G.V. sanoat sharoitida kimyoviy ishlov usullarining choklardagi samaradorligini 
baholagan. Pokrovskaya E.P. suv o‘tkazmaydigan materiallardagi choklar uchun polimer asosli 
himoya qatlamini qo‘llash bo‘yicha amaliy tavsiyalar bergan. Ushbu tadqiqotlar yangi konstruksiyali 
aylanuvchi stolga ega tikuv mashinasi samaradorligini asoslashda ilmiy asos bo‘lib xizmat qiladi.

T A D Q I Q O T  M E T O D O L O G I YA S I
Tadqiqotda yangi konstruksiyali aylanuvchi stolga ega tikuv mashinasining ish samaradorligi 

baholandi. Tajriba qurilmasiga o‘rnatilgan kuch o‘lchagichlar, elektrtenzometrik datchiklar va aylanma 
platforma orqali materiallarga ta’sir etuvchi kuchlar va choklardagi deformatsiyalar o‘lchandi. Olingan 
ma’lumotlar Excel va matematik modellashtirish usullari orqali tahlil qilindi.

T A H L I L  V A  N A T I J A L A R
Paxta g‘aramlaridagi tentlar talab qilingan o‘lchamda, asosan, kvadrat chegarasi 8 m × 7 m li, 

umumiy maydoni 54 m² dan 64 m² gacha bo‘lgan tentlar qo‘llaniladi. Bu esa g‘aramlarni yopishda 
birinchi qismini tentning keyingi qismlariga umumiy biriktirib yopishga imkon beradi. Brezent 
materialining ma’lum bo‘lgan zichligida, masalan: brezent art. 11255 PV, brezent art. 11292 SKPV, 
brezent art. 11293 OP markalarida 1 m² gazlamaning og‘irligi 400–450 g gacha bo‘lib, material 
turiga qarab 24 kg dan 35 kg gacha bo‘ladi va bo‘laklarni tikuv mashinasida bir-biriga biriktirishni 
qiyinlashtiradi. Shuning uchun paxta zavodlarida tentlarni biriktirishda qo‘lda tikiladi. Ma’lumki, katta 
maydonlarda tent tikishda tikuv mashinalarida maxsus qurilmalar va moslamalardan foydalaniladi. 
Shu sababli oldimizda brezentli tentlarni tikish texnologiyasini ishlab chiqish vazifasi turadi.

Tikuv mashinasini uzluksiz ishlashga layoqatli holatda saqlash va brezent bo‘laklarini tikish 
texnologik jarayonini barqaror ta’minlash uchun o‘lchami 2000 mm dan kam bo‘lmagan aylanuvchi 
tayanchga o‘rnatilgan stol va unga yonma-yon joylashtirilgan tikuv mashinasi konstruksiyasi yaratildi. 
1a-rasmda taklif qilingan stol konstruksiyasi va tikuv mashinasining sxemasi, 1b-rasmda esa uning 
umumiy ko‘rinishi keltirilgan.

1-pedal; 2-mufta; 3-mator; 4-rementli uzatma; 5-tikuv mashinasi; 6-stol tayanchi; 7-invertor; 
8-reduktor; 9-aylanuvchi o‘q; 10-tayanch vtulka; 11-aylanuvchi stol; 12-stol tayanchi.

1a-rasm. Aylanuvchi stol ega tikuv mashinasining kinematik sxemasi

1b-rasm. Maxsus aylanuvchi stolning umumiy ko‘rinishi.

Tajriba qurilmasi chiqaruvchi zavodning o‘rnatilgan standart parametrli TYPICAL tikuv mashinasini 
o‘z ichiga olgan. Bu tikuv mashinasi ignani va reykani siljituvchi mexanizmdan iborat bo‘lib, og‘ir va 
qalin materiallarni tikish uchun mo‘ljallangan qadamli tikuv mashinasi hisoblanadi, choklar orasidagi 
masofa 6 mm ga teng.

Shuningdek, mashinaning parametrlari va texnologik jarayonini o‘lchash uchun o‘lchov elementlari 
va materialning tikiladigan choki uchiga kompozit materialni joylash uchun moslama o‘rnatilgan. 
2a, 2b-rasmlarda tajriba qurilmasining parametrlarini o‘lchashga mo‘ljallangan elektrtenzometrik [2, 
3] sxemasi va o‘lchash qurilmalari umumiy ko‘rinishda keltirilgan.

1- tikuv–mashinasi; 2- moslamaning–yuritmasi; 3- igna–ipi; 4- ip–yo‘naltirgich; 5- 
taranglovchi–qurilma; 6- igna–holatini–nazorat–qiluvchi–datchik; 7- juravlik; 8- siquvchi–rolik–
yuklanishini–nazorat–qiluvchi–datchik; 9- qizdiruvchi–element–va–polimerni–uzatuvchi–trubka; 
10- bosh–valning–aylanishlar–sonini–aniqlovchi–datchik–(xolla–datchik); 11- moment–aniqlovchi; 
12- tokni–oluvchi–qurilma; 13- APCH–modulyatori; 14- tenzo–kuchaytirgich; 16- kompyuter.

2a-rasm. Tajriba qurilmasida sistema parametrlarini–o‘lchashning elektrotenzometrik tuzilish sxemasi

2b-rasm. Polimer kompozit qoplagichli tikuv mashinasining umumiy ko‘rinishi va o‘lchov asboblariga 
ulangan elektrtenzometrik qurilma ko‘rinishi

Kompozitni uzatish uchun plitaning yuqori qismiga o‘tkazuvchi trubka o‘rnatilib, u tikuv 
mashinasining ishchi zonasidan yuqorida o‘rnatilgan bachok bilan bog‘langan, bu esa polimerning 
ishchi zonaga o‘z-o‘zidan oqib tushishini ta’minlaydi. Bu tajriba qurilmasining farqli jihati shundaki, 
tikish zonasidan gazlamaning chiqishida materialni tikuv mashinasi stoliga o‘rnatilgan qizdiruvchi 
element siquvni ta’minlaydi.

Tikuv mashinasidagi siquvchi rolik va kuch o‘lchagichning umumiy ko‘rinishlari 3- va 4-rasmlarda 
keltirilgan.

3-rasm. Tikilayotgan brezent materialni zichlovchi rolikning umumiy ko‘rinishi.

4-rasm. Kuch o‘lchagichning konstruktiv ko‘rinishi

X U L O S A  V A  T A K L I F L A R
Tadqiqotlar natijasiga ko‘ra, tikuv mashinasiga integratsiyalangan kuch o‘lchagich yordamida 

materialga ta’sir etuvchi yuklanishlarni doimiy nazorat qilish imkoniyati yaratildi. Bu esa tikish 
jarayonida materialga tushayotgan bosimni optimallashtirish hamda choklarning mustahkamligini 
me’yorda ushlab turish uchun muhim texnologik omil hisoblanadi.

Qurilmaga o‘rnatilgan qisuvchi rolik tikuv mashinasi lapkasining tayanch tayog‘iga joylashtirilgani 
sababli u chok hududiga bir maromda bosim berib, polimer kompozitning chok ichiga chuqur singishini 
ta’minlaydi. Bu texnologik yechim choklarning sifati, bir jinsliligi va suvga chidamliligini oshiradi.

Shuningdek, tajribalar shuni ko‘rsatdiki, aylanuvchi stolning mavjudligi brezent kabi katta va og‘ir 
materiallar bilan ishlashda mashinaning uzluksiz ishlashini ta’minlaydi, operator ishini yengillashtiradi 
va mahsulot tayyorlash samaradorligini oshiradi.

Shu asosda, yirik o‘lchamli chokli tikuv mahsulotlarini ishlab chiqarishda yangi konstruksiyali 
aylanuvchi stolga ega tikuv mashinasini keng joriy etish tavsiya etiladi.

